
GOUVÈNÈ CUOMO ANONSE $2.4 MILYON DOLA NAN FINANSMAN POU SIPÓTE 

TRAVAY POU MOUN KI GEN ANDIKAP YO  
 

100 Óganizasyon Travay pou moun ki Andikap ap resevwa finansman nan kad 
Inisyativ Travay Anvan  

 
 
Gouvènè Andrew M. Cuomo jodia te anonse ke yo te distribye $2.4 milyon a 100 
òganizasyon pou bay sèvis travay a moun ki gen andikap  atravè Sistèm Sèvis Travay 
Eta New York la. Finansman sa nan kad Inisyativ Travay Anvan Gouvènè a pou 
ogmante opòtinite travay pou moun yo ki gen andikap yo. 
 
“Finansman sa ap kontinye eritaj enklizyon New York nan ede bay sèvis travay ki 
nesesè pou moun ki gen andikap yo,” Gouvènè Cuomo te deklare. “Aksyon sa se yon 
lòt egzanp sou angajman nou pou elaji opòtinite pou tout Nouyòkè yo.”  
 
Inisyativ Travay Anvan Gouvènè, ki te kreye atravè yon Dekrè Egzekitif 136, gen 
responsabilite pou etabli règleman ak pratik pou gouvènman, ajans kominotè yo ak 
òganizasyon defans yo pou ogmante pousantaj Nouyòkè ki gen andikap yo, diminye 
pousantaj povrete Nouyòkè yo ki gen andikap; epi ankouraje biznis yo pou etabli politik 
fòmèl pou anboche moun ki gen andikap.  
 
Wap jwenn plis enfòmasyon sou Règleman Travay Anvan Eta New York disponib la.  
 
Wap jwenn yon repatisyn rejyonal sou òganizasyon yo kap benefisye nan finansman 
disponib la.  
 
Dr. Ann Marie T. Sullivan te deklare, Komisyonè Biwo Sante Mantal Eta New York 
te deklare, “Sou lidèchip Gouvènè Cuomo, Eta New York ap kontinye elaji opòtinite pou 
moun ki gen andikap yo. Ede moun ki gen maladi mantal jwenn travay enpòtan lap non 
sèlman ede yo ekonomikman, lap jwe egalman yon wòl enpòtan nan pwosesis 
rekiperasyon an, ogmante yon sans endepandans ak fyète. Lè nou travay ansanm, bay 
sipò pou chak etap delavan, nap vrèman kreye yon avni ki pi briyan pou New York.”  
 
Gouvènè a te anonse tou ke Eta New York te resevwa yon sibvansyon fòmasyon nan 
Biwo Depatman Travay Etazini Pwogram Travay pou  Andikap sa ki pral bay asistans 
konplè an sipò inisyativ Travay Anvan Gouvènè a epi pèmèt fòmasyon pou jiska 10,000 
founisè sèvis nan dispozisyon sèvis travay pou moun ki gen andikap.   

NYESS, yon pati entegral nan Inisyativ Travay Anvan Gouvènè a, se pi gwo rezo travay 
pou moun ki gen andikap yo nan Etazini. Jiska dat, $2.4 milyon ki soti nan 
Administrasyon Sekirite Sosyal te atribye a 100 òganizasyon Eta New York ki te ede 
7,755 moun ki gen andikap avèk sèvis travay, ede 1,366 moun jwenn travay pèmanan. 
NYESS bay tout Nouyòkè yo – kèlkeswa kapasite yo – aksè avèk sèvis konplè ki gen 
rapò avèk travay ak sipò enkli matche travay avèk apeprè 120,000 djòb ki aktyèlman 
afiche pa travay yo nan eta.  
 
Pou jwenn plis enfòmasyon sou NYESS, tanpri klike la.  
 
Kòm youn nan 19 eta kap resevwa asistans fòmasyon ki soti nan Biwo Depatman 
Travay Pwogram Andikap Travay nan ane Fiskal ane 2016-2017, New York ap resevwa 
400 èdtan fòmasyon ki soti nan men espesyalis ki gen rekonesans nasyonal nan domèn 
traavay pou moun ki gen andikap. Fòmasyon sa ap santre sou ede founisè sèvis 
kominotè nan transfòmasyon kiltirèl ki nesesè pou sipòte Ajanda Gouvènè Cuomo 
Travay Anvan, epi kreye strateji pou enplemantasyon sèvis spesifik ki vize nan 
amelyore pousantaj travay ak redwi to povrerte pami moun ki gen andikap yo.  
 
Pou elaji pòte fòmasyon valab sa, Eta ap pouswiv yon apwòch “fòmasyon pou fòmatè 
yo” epi priyorize fòmasyon lidèchip asosyasyon pwofesyonèl travay pou moun ki gen 
andikap ki afilye avèk Alyans Mendèv Enkliviz Eta New York. Yo prevwa ke chak nan 
20 manm Alyans Inclusive Workforce la ap fòme 100 nan manm yo nan livrezon pratik 
ki baze sou evidans kap sipòte premye modèl Travay la.  
 
Manm Kongrè Charles B. Rangel te deklare: "Difikilte fizik ak mantal yon moun pa ta 
dwe fèmen pòt pou travay. Mwen remèsye Gouvènè Cuomo paske li bay fòmasyon ak 
asistans pou òganizason yo kap sèvi kominote ki andikape New York la. Mwen pral 
kontinye lite pou asire ke tout Ameriken yo, kèlkeswa kapasite fizik ak mantal yo gen 
menm opòtinite pou jwi rèv Ameriken an.” 
 
Manm Kongrè Gregory W. Meeks te deklare: “Mwen aplodi Gouvènè Andrew Cuomo 
pou efò administrasyon li a nan amelyore opòtinite travay nan Vil New York ak nan Eta 
pou sila yo ki andikape. Pwogram tankou Inisyativ Travay Anvan Gouvènè a, ogmante 
posibilite pou moun sila yo ki gen andikap ak kominote yo kap pran swen de yo pou 
posede tout resous ak opòtinite pou jwenn travay. Li enperatif ke nou kontinye priyorize 
pwogram tankou sa yo kap ede repote ekonomi nou an nan travay konplè epi kreye 
chemen dirab pou travayè yo ki gen tout kapasite.”  
 
Depite Brian Higgins te deklare: “Yon travay bay moun yo, enkli yo sila ki gen 
andikap, non sèlman yon revni fiks men yon sans akonplisman ak endepandans. 
Inisyativ sa ap kontinye devlope sou patenarya reyisi ant Administrasyon Sekirite 
Sosyal, Depatman Travay ak Eta New York pou bay sèvis ki matche, e finalman yon 
travay, a plizyè milye Nouyòkè ki gen andikap, epi fòme plizyè milye lòt moun pou ede 
moun yo entegre antyèman nan travay la.” 

Depite Yvette D. Clarke te deklare: “Pwoteje ak priyorize bezwen moun yo ki gen 
andikap dwe rete yon priyorite nan tout nivo gouvènman an. Inisyativ Travay Anvan, 
grasa itilizasyon Sistèm Sèvis Travay New York la, ap kontinye bay founisè sèvis 
andikap yo avèk resous ki nesesè pou pèmèt yo elaji kapasite pou bay asistans ki 
enpòtan avèk travay. Avèk plis pase 2 milyon dola finansman ki soti nan Administrasyon 
Sekirite Sosyal, yo ka nivle teren an pou sila yo ki pi siseptib pou fè fas a pousantaj 
chomaj ki pi elve ak povrete nan eta nou an. Mwen pral kontinye travay avèk 
administrasyon Cuomo a ansanm avèk Ajans yo nan eta ki gen rapò pou asire ke tout 
Nouyòkè yo gen pi gwo aksè a resous enpòtan sa yo.” 
 
Manm Kongrè Paul Tonko te deklare: “Nou ranfòse kominote nou an, ekonomi, ak tèt 
nou lè nap ede zanmi ak vwazen nou yo simonte defi inik yo nan plas travay la. Tout 
moun ki vle travay ta dwe gen opòtinite pou jwenn li, e Gouvènè Cuomo ansanm avè m 
pataje yon objektif parèy pou bay opòtinite sa.  Mwen remèsye ekip tenas ak detèmine 
NYESS pou efò yo nan jwenn travay pèmanan pou moun yo ki gen andikap nan eta nou 
an, e map rete tann pou m travay avèk yo pou asire opòtinite pou chak ak tout Nouyòkè 
pou ale delavan.” 
 
Manm Kongrè Sean Patrick Maloney te deklare: “Nou dwe kontinye retire obstak 
travay pou moun ki gen andikap yo. Chak Nouyòkè ki vle oswa bezwen yon travay ta 
dwe gen aksè a resous yo bezwen pou yo jwenn youn. Inisyativ Travay Anvan Gouvènè 
Cuomo a te deja ede plizyè milye Nouyòkè ki gen andikap jwenn travay, e envestisman 
adisyonèl sa ki soti bò kote gouvènman federal la ap asire ke founisè sèvis yo jwenn 
fòmasyon nesesè ke yo bezwen pou ede Nouyòkè yo jwenn travay epi retire yo nan 
povrete.” 
 
Manm Kongrè Kathleen Rice te deklare: “Nou gen yon responsabilite enpòtan pou 
ede bay sipò ak opòtinite pou Nouyòkè yo ki gen andikap kidonk yo ka reyalize tout 
potansyèl yo epi viv avèk diyite ak endepandans. Finansman federal sa ap sipòte plizyè 
santèn òganizasyon nan eta kap ede plizyè milye Nouyòkè ki gen andikap garanti yon 
bon travay pèmanan, alafwa nan ranfòse sèvis plasman travay ak nan ranfòse 
fòmasyon moun yo sou teren an kap bay sèvis sa yo. Lajan sa yo ap fè yon wout long 
nan direksyon pou bati yon mendèv pwofesyonèl kalifye ki angaje antyèman pou ede 
Nouyòkè yo ki gen andikap jwenn travay dirab e ki rekonpanse.” 
 
Harvey Rosenthal, Direktè Egzektif Asosyasyon Sèvis Reyabilitasyon Sikyatrik 
New York te deklare: “Li agreyab anpil pou wè Gouvènè a ansanm avèk 
Administrasyon an pran etap sa yo pou avanse pwomès travay ak pi gwo otonomi 
ekonomik pou Nouyòkè yo ki gen andikap. Travay se chemen esansyèl pou soti nan 
povrete ak pou pran direksyon byennèt ak enklizyon kominotè konplè.” 
 
Michael Seereiter, Prezidan ak PDG Asosyasyon Reyabilitasyon Eta New York te 
deklare: "Finansman fleksib ak asistans teknik se fason ki pi efikas ke gouvènman ka 
sipòte inovasyon ak kreyativite lè li kesyon pou ede moun ki gen andikap jwenn 
opòtinite pou enklizyon nan kominote nou an. New York merite anpil konpliman paske li 
pote resous sa yo pou sipòte efò founisè yo pou sipòte travay. Otorize pou rete fleksib, 

resous sa yo ap kontinye fè New York vini yon lidè pami eta yo nan sipò travay pou 
moun ki andikape ak enklizyon." 
 
Inisyativ Travay anvan Eta New York te jwenn sipò ajans sa yo nan Eta New York: Biwo 
Sante Mantal, Depatman Sante, Biwo pou Alkòl ak Sèvis Abi Sibstans, Biwo pou Moun 
ki gen reta Devlopman, Depatman Travay, Divizyon Afè Veteran, Biwo Sèvis Timoun ak 
Fanmi, Depatman Transpὸ, Empire State Devlopman, Depatman Edikasyon, Komisyon 
pou Moun ki Avèg, Depatman Sèvis Sivil, ak Sant Jistis pou Pwoteksyon Moun ki gen 
bezwen spesyal.  
 
NYESS se yon rezo travay ki anrejistre avèk Administrasyon Sekirite Sosyal Etazini 
pwogram Tikè-pou-Travay, sa ki sipòte devlopman karyè pou moun ki gen andikap. 
NYESS kowòdone sèvis Tikè-pou-Travay sa yo nan yon nivo lokal. Biwo Sante Mantal 
ak Depatman Travay jere NYESS an kolaborasyon avèk Komisyon pou Moun ki Avèg, 
ACCES-VR Depatman Edikasyon Eta, Biwo Alkòl ak Sèvis Abi Sibstans, Biwo pou 
Moun ki gen reta devlopman, ak Biwo pou Moun ki Aje.  
 
Wap jwenn plis enfòmasyon sou Biwo Depatman Travay Etazini efò Pwogram Travay 
Anvan disponib  la.  

